
꧋ꦥꦤ꧀ꦠꦼꦱ꧀ꦱꦶꦤꦸꦢꦂꦱꦤ

꧋ꦱꦺꦴꦱꦺꦴꦫꦃꦲꦶꦥꦸꦤ꧀ ꦠꦸꦮꦤ꧀ ꦦꦿꦶꦁꦒꦱꦤ꧀ꦠꦶꦏꦝꦠꦼꦁꦥꦫꦮꦫꦶꦱ꧀ꦲꦶꦁꦏꦁꦱꦩꦶꦲꦠꦸꦂꦮꦶꦭꦸꦗꦼꦁꦏꦭꦧꦝꦺꦧꦶꦝꦭ꧀ꦭꦶꦥꦸꦤ꧀ꦱꦸꦗꦫꦃꦝꦠꦼꦁꦲꦶꦁꦠꦤꦃꦩꦼꦏꦃ꧉

(ꦱꦩ꧀ꦧꦼꦠ꧀ꦠꦶꦥꦸꦤ꧀ ꦏꦗꦮꦺꦤ꧀ꦮ꧀ꦢꦁꦏ 25)

꧋ꦲꦔ꧀ꦭꦗꦼꦁꦔꦏꦼꦤ꧀ꦱꦺꦴꦱꦺꦴꦫꦃꦲꦶꦥꦸꦤ꧀ꦠꦸꦮꦤ꧀ꦥꦿꦶꦁꦒꦱꦤ꧀ꦠꦶꦏ꧈ꦗꦸꦫꦸꦱꦧ꧀ꦢꦲꦚꦫꦶꦪꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦱꦏꦶꦁꦧꦧꦒꦤ꧀ꦠꦶꦒꦏꦱꦼꦧꦸꦠ꧀ꦔꦶꦁꦒꦶꦭ꧀꧈ꦥꦸꦤꦶꦏꦱꦢꦪꦱꦩꦶꦔꦼꦩꦸꦫꦲꦺꦴꦱ꧀꧇ꦏꦼꦢꦃꦔꦁꦒꦺꦕꦫꦭꦤ꧀ꦧꦲꦱꦤꦶꦥꦸꦤ꧀ꦥꦶꦪꦩ꧀ꦧꦏ꧀꧈ꦏꦢꦺꦴꦱ꧀ꦠ꧇ꦕꦫꦕꦫꦤꦶꦁꦱꦠꦺꦴꦏꦺꦮꦤ꧀꧈ꦩꦤꦸꦱ꧈ꦏꦏꦗꦼꦔꦤ꧀꧈ꦥꦢꦩꦼꦭ꧀ꦭꦤ꧀ꦭꦤ꧀ꦱꦥꦤꦸꦁꦒꦶꦭꦤ꧀ꦤꦶꦥꦸꦤ꧀꧈ꦥꦸꦤꦶꦏꦱꦢꦪꦱꦩꦶꦔꦁꦒꦺꦕꦫꦭꦤ꧀ꦧꦲꦱꦤꦶꦥꦸꦤ꧀ꦥꦶꦪꦩ꧀ꦧꦏ꧀ꦥꦶꦪꦩ꧀ꦧꦏ꧀꧈ꦠꦼꦒꦼꦱ꧀ꦱꦶꦥꦸꦤ꧀ꦧꦺꦴꦠꦼꦤ꧀ꦔꦁꦒꦺꦥꦫꦺꦤ꧀ꦠꦃꦲꦶꦁꦱꦤꦺꦱ꧀꧈ꦲꦶꦁꦏꦁꦩꦏꦠꦼꦤ꧀ꦮꦲꦸꦱꦩꦶꦏꦺꦩꦮꦺꦴꦤ꧀ꦏꦸꦏꦸꦩ꧀ꦩꦶꦥꦸꦤ꧀ꦲꦔꦼꦩ꧀ꦧꦤ꧀ꦝꦮꦸꦃꦲꦶꦁꦓꦸꦱ꧀ꦠꦶꦄꦭ꧀ꦭꦃꦭꦤ꧀ꦧꦝꦺꦠꦩ꧀ꦥꦶꦒꦚ꧀ꦗꦂꦫꦤ꧀ꦤꦶꦥꦸꦤ꧀꧉ꦱꦂꦠꦩꦭꦶꦃꦲꦶꦁꦢꦊꦩ꧀ꦏꦶꦠꦧ꧀ꦏꦶꦏꦩ꧀ꦮꦺꦴꦤ꧀ꦠꦼꦤ꧀ꦲꦶꦁꦏꦁꦚꦼꦧꦸꦠ꧀ꦠꦏꦼꦤ꧀꧇ꦱꦶꦁꦱꦥꦤꦸꦢꦸꦃꦲꦏꦺꦱ꧀ꦮꦂꦒꦤꦶꦁꦭꦶꦪꦤ꧀꧈ꦱꦠꦼꦩꦼꦤꦺꦤꦸꦢꦸꦃꦲꦏꦺꦤꦫꦏꦤꦺꦝꦺꦮꦺ꧉ꦱꦏꦶꦁꦱꦏꦮꦤ꧀ꦧꦧ꧀ꦏꦢꦺꦴꦱ꧀ꦲꦶꦁꦏꦁꦏꦱ꧀ꦧꦸꦠ꧀ꦔꦶꦁꦒꦶꦭ꧀ꦮꦲꦸ꧈ꦏꦢꦺꦴꦱ꧀ꦏꦢꦺꦴꦱ꧀ꦱꦩ꧀ꦥꦸꦤ꧀ꦏꦺꦁꦔꦶꦁꦏꦁꦒꦺꦲꦸꦭꦂꦲꦸꦭꦂꦱꦔꦸꦤꦶꦥꦸꦤ꧀ꦔꦒꦼꦱꦁ꧈ꦤꦩꦸꦁꦏꦤ꧀ꦠꦸꦤ꧀ꦒꦸꦩꦤ꧀ꦠꦸꦁꦝꦠꦼꦁꦲꦶꦁꦏꦁꦱꦩꦶꦤꦩ꧀ꦥꦶ꧈ꦠꦼꦒꦼꦱ꧀ꦱꦶꦥꦸꦤ꧀ꦤꦩꦸꦁꦱꦸꦩꦫꦃꦝꦠꦼꦁꦥꦫꦲꦶꦁꦏꦁꦱꦩꦶꦮꦺꦴꦤ꧀ꦠꦼꦤ꧀ꦲꦶꦁꦔꦿꦶꦏꦸꦱꦢꦪ꧉ꦗꦭꦫꦤ꧀ꦮꦃꦲꦤꦤꦶꦥꦸꦤ꧀ꦲꦶꦁꦏꦁꦮ꧀ꦢꦁꦏ 1 ꦮꦲꦸꦭꦗꦼꦁꦉꦩꦼꦤ꧀ꦏꦼꦩ꧀ꦥꦭ꧀ꦝꦠꦼꦁꦱꦱꦩꦶ꧈ꦩꦶꦒꦸꦤꦏ꧀ꦏꦏꦼꦤ꧀ꦲꦏꦭ꧀ꦮꦂꦤꦶꦮꦂꦤꦶ꧈ꦩꦸꦫꦶꦃꦱꦪꦲꦔꦿꦏꦼꦠ꧀ꦠꦏꦼꦤ꧀ꦲꦁꦒꦺꦤ꧀ꦤꦶꦁꦥꦮꦺꦴꦁꦩꦶꦠꦿꦤ꧀꧈ꦩꦼꦁꦒꦃꦮꦃꦲꦤꦤꦶꦥꦸꦤ꧀ꦲꦶꦁꦏꦁꦮ꧀ꦢꦁꦏ 2 ꦮꦲꦸ꧈ꦭꦗꦼꦁꦱꦒꦼꦢ꧀ꦏꦱꦶꦤꦸꦁꦔꦤ꧀ꦮꦠꦏ꧀ꦱꦽꦒꦼꦥ꧀ꦲꦶꦁꦢꦩꦼꦭ꧀ꦲꦶꦁꦏꦁꦲꦚ꧀ꦗꦭꦫꦶꦲꦸꦤ꧀ꦠꦸꦁꦔꦶꦁꦧꦢꦤ꧀ꦱꦲꦏꦶꦪꦠ꧀ꦠꦶꦁꦫꦒ꧉ꦢꦺꦤꦺꦲꦶꦁꦏꦁꦮ꧀ꦢꦁꦏ 3 ꦩꦃꦲꦤꦤꦶꦩꦏꦠꦼꦤ꧀꧇ꦱꦊꦧꦼꦠ꧀ꦠꦶꦥꦸꦤ꧀ꦠꦶꦤꦶꦠꦃꦢꦢꦺꦴꦱ꧀ꦠꦶꦪꦁꦩ꧀ꦭꦫꦠ꧀꧈ꦠꦼꦩ꧀ꦧꦸꦁꦩ꧀ꦭꦫꦠ꧀ꦮꦲꦸꦏꦠꦩ꧀ꦥꦶꦪꦔꦤ꧀ꦠꦺꦴꦱ꧀ꦩꦔꦼꦂꦠꦺꦴꦱ꧀ꦱꦪꦼꦏ꧀ꦠꦺꦴꦱ꧀꧈ꦲꦶꦁꦒꦶꦃꦥꦸꦤꦶꦏ꧈ꦫꦺꦃꦤꦶꦁꦠꦼꦩ꧀ꦧꦸꦁꦩ꧀ꦭꦫꦠ꧀ꦮꦲꦸꦫꦲꦺꦴꦱ꧀ꦱꦶꦥꦸꦤ꧀ꦲꦩ꧀ꦧꦼꦏ꧀ꦠꦫꦲꦺꦴꦱ꧀ꦱꦗꦏ꧀ꦱꦂꦮꦶꦏꦶꦫꦁꦢꦢꦺꦴꦱ꧀ꦭꦗꦼꦁꦱꦩꦶꦪꦠꦸꦩꦶꦤ꧀ꦢꦏ꧀ꦲꦔꦶꦫꦶꦛꦶꦫꦶꦠ꧀꧈ꦏꦢꦺꦴꦱ꧀ꦠ꧇ꦩꦤꦮꦶꦲꦺꦚ꧀ꦗꦶꦁꦧꦺꦴꦠꦼꦤ꧀ꦤꦼꦝꦱꦫꦥꦤ꧀꧈ꦮꦚ꧀ꦕꦶꦢꦭꦸꦧꦺꦴꦠꦼꦤ꧀ꦩꦱꦁꦭꦩ꧀ꦥꦸꦲꦤꦁꦔꦶꦁꦤꦫꦶꦩꦃꦱꦼꦤ꧀ꦛꦶꦂꦏꦺꦩꦮꦺꦴꦤ꧀꧈ꦩꦏꦠꦼꦤ꧀ꦲꦸꦒꦶꦧꦺꦴꦠꦼꦤ꧀ꦤꦼꦝ꧈ꦩꦤꦮꦶꦢꦺꦫꦺꦁꦏꦫꦲꦺꦴꦱ꧀ꦔꦼꦭꦶꦃ꧈ꦧꦺꦴꦠꦼꦤ꧀ꦔꦺꦴꦩ꧀ꦧꦺ꧈ꦪꦺꦤ꧀ꦢꦺꦫꦺꦁꦏꦫꦲꦺꦴꦱ꧀ꦔꦼꦭꦏ꧀꧈ꦩꦏꦠꦼꦤ꧀ꦱꦥꦶꦠꦸꦫꦸꦠ꧀ꦠꦶꦥꦸꦤ꧀꧈ꦔꦤ꧀ꦠꦺꦴꦱ꧀ꦱꦒꦼꦢꦏꦫꦲꦺꦴꦱ꧀ꦏꦢꦺꦴꦱ꧀ꦢꦺꦤꦺꦠꦶꦪꦁꦱꦸꦒꦶꦃꦠꦸꦂꦏꦤ꧀ꦛꦶꦮꦶꦭꦸꦗꦼꦁ꧉ꦢꦺꦤꦺꦮ꧀ꦢꦁꦏ 4 ꦲꦤꦼꦢꦃꦲꦏꦼꦤ꧀ꦏꦲꦸꦠꦩꦤ꧀ꦤꦶꦥꦸꦤ꧀ꦠꦶꦠꦶꦪꦁꦗꦮꦶꦲꦶꦁꦏꦁꦠꦏ꧀ꦱꦶꦃꦲꦁꦔꦲꦸ꧀ꦭꦸꦫꦶꦏꦭꦸꦔꦶꦢ꧀ꦢꦤ꧀꧈ꦏꦭꦸꦏꦶꦠꦤ꧀꧈ꦭꦤ꧀ꦏꦒꦸꦤꦤ꧀ꦱꦤꦺꦱ꧀ꦱꦶꦥꦸꦤ꧀ꦲꦶꦁꦏꦁꦒꦒꦪꦸꦠ꧀ꦠꦤ꧀ꦏꦭꦶꦪꦤ꧀ꦠꦠꦕꦫꦤꦶꦁꦏꦧꦁꦱꦤ꧀ꦗꦮꦶ꧉ꦱꦫꦩ꧀ꦥꦸꦁꦔꦶꦥꦸꦤ꧀ꦲꦁꦒꦺꦤ꧀ꦤꦶꦁꦱꦼꦱꦺꦴꦫꦃꦭꦗꦼꦁꦏꦮꦲꦺꦴꦱ꧀ꦱꦏꦼꦤ꧀ꦢꦺꦴꦔ꧇ꦱ꧀ꦭꦩꦼꦠ꧀꧉ꦧꦶꦧꦂꦫꦤ꧀꧉

꧋ꦮꦫꦯꦸꦠꦶꦤꦲꦶꦁꦒꦺꦴꦮꦒ꧀꧈

꧋ꦏꦥꦉꦁꦔꦠꦸꦩꦸꦤ꧀ꦠꦼꦤ꧀ꦩꦸꦤ꧀ꦝꦸꦠ꧀꧈ꦤꦩꦸꦁꦏꦤ꧀ꦠꦸꦤ꧀ꦱꦏꦼꦝꦶꦏ꧀

꧋ꦒꦩ꧀ꦧꦂꦢꦊꦩ꧀ꦆꦁꦏꦁꦮꦶꦕꦏ꧀ꦱꦤꦒꦸꦥꦼꦂꦤꦸꦂꦗꦺꦤ꧀ꦢꦿꦭ꧀ Jhr. Mr. A.C.D. de Graeff

꧋ꦢꦭꦚ꧀ꦕꦁꦔꦶꦥꦸꦤ꧀ꦏꦤ꧀ꦢꦼꦭ꧀꧈ꦒꦫꦥꦤ꧀ꦤꦶꦥꦸꦤ꧀ꦲꦢꦶ꧉ꦫꦼꦒꦶꦤꦶꦥꦸꦤ꧀ꦱꦊꦩ꧀ꦧꦂꦤꦩꦸꦁ f 0.10꧈ ꦤꦔꦶꦁꦱꦏꦼꦝꦶꦏ꧀ꦱꦏꦼꦝꦶꦏ꧀ꦏꦶꦥꦸꦤ꧀ꦏꦼꦢꦃꦩꦸꦤ꧀ꦝꦸꦠ꧀ 25 ꦊꦩ꧀ꦧꦂ꧉

